
MIRËDITA DHE MIRË SE VINI KRYETAR CËRVENKOVSKI, AMBASADORE MILOVANOVIÇ, 

MYSAFIRË TË NDERUAR, ZONJA , ZOTËRINJ, DHE NËPUNËS TË AMBASADËS AMERIKANE.  
 
 JU FALËNDEROJMË TË GJITHËVE PËR PRANINË TUAJ NË VËNIEN E GURRTHEMELIT TË 
AMBASADËS SË RE TË SHTETEVE TË BASHKUARA TË AMERIKËS NË REPUBLIKËN E MAQEDONISË.  
  
 KY OBJEKT DO TË JETË SHEMBULL I FRYMËS SË POPULLIT AMERIKAN, DHE SIMBOL I CILI 
DO TA DËSHMOJË PËRKUSHTIMIN AMERIKAN PËR PRANINË E VAZHDUESHME NË MAQEDONI, SI 
DHE PËR MARRËDHËNIET  E NGUSHTA DYPALËSHE ME MAQEDONINË.  

 
NE E ÇMOJMË PËRKRAHJEN QENËSORE TË CILËN NA E KA DHËNË QEVERIA E 

MAQEDONISË, DHE ZYRTARËT E QYTETIT TË SHKUPIT, TË CILËT KANË KONTRIBUAR NË 
REALIZIMIN E PUNËS TË CILËN PO E SHËNOJMË SOT.   
 
 FALËNDERIMET E POSAÇME I DEDIKOHEN MINISTRIT TË TRANSPORTIT DHE LIDHJEVE 
XHEMALI MEHAZIT, MINISTRIT TË KULTURËS BLLAGOJ STEFANOVSKIT, KRYETARES SË 
KOMUNËS QENDËR VIOLETA ALLAROVËS, LJUBÇO FARMAKOSKIT, GAJUR KADRIUT DHE RISTO 
TANESKIT PËR NDIHMËN E DHËNË NË PËRPJEKJET TË CILAT I KEMI NDËRMARË NE PËR FILLIMIN E 
NDËRTIMIT TË AMBASADËS TONË TË RE.   
 
 KY OBJEKT I RI DO TË JETË I VENDOSUR NË ZEMRËN E  KOMUNËS QENDËR DHE QYTETIT 
TË SHKUPIT, PJESË KJO E CILA ËSHTË NË ZHVILLIM E SIPËR, KA GJALLËRI DHE ËSHTË 
MULTIKULTURORE.  
      
  
 KY VEND MADHËSHTOR I PLOTËSON NEVOJAT TONA NË MËNYRË TË PËRSOSUR, DHE 
DEPARTAMENTI I SHTETIT ËSHTË FALËNDERUES PËR PËRKRAHJEN E DHËNË NGA ZYRTARËT E 
QEVERISË SË MAQEDONISË, DHE PJESËMARRJEN E TYRE NË REALIZIMIN E QËLLIMIT TONË.  
 
 JA DISA FAKTE INTERESANTE PËR AMBASADËN E RE - NË OBJEKTIN E RI DO TË 
INVESTOHEN RRETH 50 MILIONË DOLLARË AMERIKANË, HAPËSIRA PUNUESE ËSHTË ME SIPËRFAQE 
PREJ 4,000 METRA KATRORË, SË BASHKU ME 9,000 METRA KATRORË HAPËSIRË PLOTËSUESE.  
      
 PËR T’UA PASQYRUAR PËRMASAT E KËSAJ PUNE, KY ËSHTË PROCES I CILI DO TË VIJOJË  
DHE DO T'I KAPËRCEJË DY KONTINENTE DHE OQEANIN ATLANTIK.  
      
    KJO HAPËSIRË NË FILLIM ËSHTË RILEVUAR NGA NJË NDËRMARRJE NGA MAQEDONIA, TË 
DHËNAT U JANË DËRGUAR NË MËNYRË ELEKTRONIKE ARKITEKTËVE DHE INXHINIERËVE NË 
SHTETET E BASHKUARA PËR KOMPLETIMIN E PROJEKTIT TË PUNËS. PROJEKTI FINAL DO TË 
KTHEHET NË MAQEDONI, ME QËLLIM QË INXHINIERËT T'I HARTOJNË PLANET E NDËRTIMIT DHE 
ORARIN PËR NDËRTIM. PAS KËSAJ, EKIPI I INXHINIERËVE AMERIKAN DHE MAQEDONAS DO T'I 
SJELLIN SË BASHKU MATERIALET E NDËRTIMIT NGA SHTETET E BASHKUARA, EVROPA 
PERËNDIMORE DHE MAQEDONIA, TË CILAT DO TË PËRDOREN PËR PËRFUNDIMIN E NDËRTIMIT TË 
OBJEKTIT TË AMBASADËS.   



 

  

 
KJO AMBASADË DO TË JETË SHTËPI E ARDHSHME PËR 70 NËPUNËS ZYRTARË TË SHTETEVE 

TË BASHKUARA, DHE MBI 200 NËPUNËS LOKAL TË AMBASADËS AMERIKANE.  
 
NË PERIUDHA TË CAKTUARA, NË KËTË VEND TË NDËRTIMIT DO TË PUNOJNË MBI 200 

PUNËTORË, ME ÇKA KY PROJEKT DO T'I GJENEROJË EKONOMISË LOKALE MBI 31.6 MILIONË 
DOLLARË AMERIKANË.  
 
       NË ARKITEKTURËN E SAJ, DIZAJNI I AMBASADËS SË RE DO TË NGËRTHEJË NË VETE  
ELEMENTE TË ARKITEKTURËS SË MAQEDONISË, ME QËLLIM QË KY OBJEKT TË KONTRIBUOJ NË 
PASURINË ARKITEKTONIKE TË SHKUPIT. KY OBJEKT DO TË JETË I ULËT, ME HAPËSIRË TË 
GJELBËRUAR, ME ÇKA OBJEKTI DO TË BËHET PJESË E KËSAJ KODRE.  
     
             AMBASADA DO TË KETË ATRIUM TË HAPUR, I CILI DO TË RRETHOHET NGA ZYRAT DHE 
OBJEKTET E NEVOJSHME PËR REALIZIMIN E DIPLOMACISË SË SHEKULLIT XXI, PËRFSHIRË KËTU 
EDHE PAJISJEN MË BASHKËKOHORE KOMPJUTERIKE DHE TË KOMUNIKIMIT.  
 

NË TË NJËJTËN KOHË, NE E ÇMOJMË NEVOJËN PËR SIGURI PËR MBROJTJEN E JO VETËM TË 
NËPUNËSVE AMERIKANË DHE MAQEDONAS, POR EDHE TË VIZITORËVE TË CILËT DO TË VIJNË NË 
KËTË PËRFAQËSI.  
 
 KAM PASUR KËNAQËSINË TË GJEJ MJETE PËR PISHINËN E CILA U NDËRTUA PËR KËTË 
MISION. JAM I INFORMUAR SE PISHINA SHFRYTËZOHET RREGULLISHT NGA TË GJITHË NËPUNËSIT.  

 
TANI DO TË KISHA DASHUR TA PREZENTOJ DREJTORIN TIM TË PROJEKTIT, (OBO) 

“OPERACIONE TË NDËRTIMEVE TEJOQEANIKE”, STEPHEN ZIEGENFUSS. ZOTËRI 
ZIEGENFUSS DO TË JETË PËRFAQËSUESI IM NË SHKUP. AI DO TA MBIKQYRË PUNËN E 
PROJEKTIMIT DHE NDËRTIMIT TË KONTRAKTUESIT NDËRTIMOR 'KBR SERVICES'. AI DO TË 
PUNOJË ME ZYRTARËT E MAQEDONISË PËR TË GJITHA ÇËSHTJET E LIDHURA ME LEJET DHE 
SHFRYTËZIMIN.  
 

PËR FUND, NË EMËR TË SEKRETARES RICE, DËSHIROJ TA FALËNDEROJ EDHE NJË HERË 
QEVERINË E MAQEDONISË PËR BASHKËPUNIMIN E SAJ, TË GJITHË NËPUNËSIT E AMBASADËS DHE 
'OBO' TË CILËT KANË PUNUAR ZELLSHËM PËR TË ARRITUR KËTU.     
      
 KRYETAR CËRVENKOVSKI, AMBASADORE MILOVANOVIÇ, ZONJA DHE ZOTËRINJ, E 
SHPALL KËTË VEND TË GATSHËM PËR NDËRTIM. TË VIJOJMË ME VËNIEN E GURRTHEMELIT, DHE 
ZYRTARISHT TA FILLOJMË NDËRTIMIN E KËSAJ AMBASADE TË RE AMERIKANE.  
 
JU FALEMINDERIT.  


